
अख्तियार दुरुपयोग अनुसन्धान आयोग
टङ्गाल, काठमाडौं
मिति: २०८२।०८।२३  गते ।
प्रेस विज्ञप्ति
विषय: आरोपपत्र दायर गरिएको ।
खानेपानी तथा सरसफाई डिभिजन कार्यालय, दाङ्गले आह्वान गरेको बोलपत्र नं. WSSDO/Dang/NCB/Works/11/080/081 Construction of Deep Tube well in Harigaun water supply & Sanitation project Dang को ठेक्कामा बढी कबोल रकम भएको कम्पनीलाई ठेक्का दिएको, उक्त कार्यालयले सो ठेक्काको मुचुल्का पनि नपठाएको र आशयको सूचना स्थानीय पत्रिकामा मात्र प्रकाशन गरेको भन्नेसमेत व्यहोराको प्राप्त उजुरीका सम्बन्धमा अनुसन्धान हुँदा खानेपानी तथा सरसफाई डिभिजन कार्यालय दाङ्गले आ.व. 2080/081 मा Construction of Deep Tubwell in Harigaun water supply and sanitation project Dang आयोजना संचालनको लागि रु.30,63,237.75(भ्याट+कन्टिन्जेन्सी) बराबरको लागत अनुमान स्वीकृत गरी खरिद प्रकृया अगाडी बढाएको देखिएकोमा प्रतिबादीहरू निमित्त डिभिजन प्रमुख भोला प्रसाद थापा, ईन्जिनियर बसन्त कुमार दुलाल, लेखापाल मनोज बिष्ट, अधिकृत छैटौ माधव प्रसाद तिमिल्सेना, सबईन्जिनियर नुतन आचार्यसमेतले जय काली ड्रिलिङ्ग कन्स्ट्रक्सन एण्ड सप्लायर्स प्रा.लि. जोरपाटी काठमाडौंका प्रवन्ध निर्देशक शेखर शर्मा सँगको मिलेमतोमा नेपाल सरकार एवं खानेपानी तथा सरसफाई डिभिजन कार्यालय दाङको सम्पत्ति हिनामिना, हानी नोक्सानी तथा दुरुपयोग गर्ने आफुहरूलाई गैरकानूनी फाईदा लिने बदनियतले डिप बोरिङ गर्ने कार्यलाई विशेष जटिल वा विशेष प्रकृतिको हो भनी कुनै निर्णय नगरी, BID Document को SECTION III Evaluation and Eligibility Criteria को 2.10 मा Other Eligibility: Additional requirements मा Bidder should have their own pragyapanpatra of drilling machine उल्लेख गरेको, सार्वजनिक खरिद अनुगमन कार्यालयको नमूना  बोलपत्र कागजातको Section III को 2: Eligibility, 2.10: Other Eligibility: Additional Requirements मा वोलपत्रदाता सो बोलपत्रमा भाग लिन योग्य हुने/नहुने सम्बन्धमा सार्वजनिक निकायबाट योग्यताको आधार निर्धारण गर्दा गुणस्तर कायम गर्न आवश्यक आधारहरु तय भएको, प्रतिष्पर्धा सीमित नहुने सुनिश्चितता गरिएको, बजारमा प्रतिस्पर्धी उपस्थितिको लेखाजोखा भएको सुनिश्चित गर्नुपर्नेमा सार्वजनिक खरिद नियमावली, 206४ को नियम 26 (2(ग)) सो कार्यालयबाट सो सम्बन्धी कुनै पनि कार्य प्रक्रिया पूरा नगरी खानेपानी तथा सरसफाइ डिभिजन कार्यालय, दाङले Deep tubewell निर्माण कार्यको लागि योग्यता निर्धारण गर्दा सो बोलपत्रमा भाग लिन योग्य हुने गरी "Bidder should have their own PragyapanPatra of Drilling Machine" भन्ने योग्यताको आधार थप गर्नु सार्वजनिक खरिद ऐन, नियमावलीको प्रतिस्पर्धा सीमित गर्न नहुने प्रावधान बिपरीतको कार्य भएको देखिएको, बोलपत्रदाताको योग्यता निर्धारण गर्दा समेत बोलपत्रदाताको सो सम्बन्धी कार्यानुभव, मेसिनको उपलब्धता, दक्ष जनशक्ति सम्बन्धमा योग्यता निर्धारण गर्नुपर्नेमा ड्रिलिङ्ग मेसिन सम्बन्धी प्रज्ञापन पत्र हुनुपर्ने भनी Single Administrative Document (SAD) लाई बिशेष योग्यताको आधार मान्दा प्रतिस्पर्धा सीमित हुन गएको, दुई करोडभन्दा कम लागत अनुमान भएको कार्यमा सार्वजनिक खरिद ऐन, 2063 को दफा 10(5) बमोजिम योग्यता निर्धारण गर्न नपाईने भन्ने कानूनी व्यवस्था विपरीत जानी बुझी उक्त व्यवस्थाको बर्खिलापमा बिडरको योग्यता निर्धारण गरेको, 2 वटा बिडरहरु मात्र प्रतिस्पर्धामा भाग लिन आएको र सो मा पनि भाडामा मेसिन लिएर डिप बोरिङ्गको कार्य गर्छु भन्ने बिडर दियालो ड्रिलिङ्ग प्रा.लि. कीर्तिपुर-10 रु.18,03,230।04 लाई ड्रिलिङ्ग मेसिन प्रज्ञापनपत्र नभएको भनी एक आपसमा मिलेमतो गरी मूल्याङ्‍कनबाट हटाई रु.29,15,074।69 बोलकबोल गर्ने जय काली ड्रिलिङ्ग कन्स्ट्रक्सन एण्ड सप्लायर्स नारायणटार १३ काठमाण्डौले पेश गरेको कबोल अंकलाई स्वीकार गरेको, बोलपत्रदाताको योग्यता निर्धारण गर्न नपर्ने अवस्थामा पनि प्रतिस्पर्धालाई सीमित गर्ने मनसाय र कुनै निश्चित बोलपत्रदातालाई मात्र हुने गरी बोलपत्र कागजात तयार गर्दा सीमित बोलपत्रदाताको मात्र प्रस्ताव परेको र त्यसमध्ये पनि Single Administrative Document (SAD) लाई बिशेष योग्यताको अनिवार्य आधार मानी मूल्याङ्‍कन गर्दा दियालो ड्रिलिङ्ग प्रा.लि. कीर्तिपुर र जय काली ड्रिलिङ्ग कन्स्ट्रक्सन एण्ड सप्लायर्स प्रा.लि. नारायणटारको कबोल अंकको फरक रु.11,11,844।29 (एघार लाख एघार हजार आठ सय चवालीस रूपैया उनान्तीस पैसा) नेपाल सरकार एवं नेपाल सरकारको सार्बजनिक संस्था खानेपानी तथा सरसफाई डिभिजन कार्यालय दाङलाई आर्थिक हानिनोक्सानी गरी भ्रष्टाचार निवारण ऐन, 2059 बमोजिमको कसुर गरेको स्थापित भएकोले उक्त कार्यमा संलग्न देहाय बमोजिमका प्रतिवादीहरु उपर देहाय बमोजिमको सजाय हुन मागदाबी लिई आज बिशेष अदालत, काठमाडौंमा आरोपपत्र दायर गरिएको छ।
देहाय
	सि.नं
	नामथर, पद र कार्यालय
	बिगो रु.
	कसुर तथा सजायको मागदाबी

	1. 
	खानेपानी तथा सरसफाई डिभिजन कार्यालय दाङ्गका तत्कालीन कार्यालय प्रमुख भोला प्रसाद थापा, तत्कालीन ईन्जिनियर बसन्त कुमार दुलाल, तत्कालीन अधिकृत छैटौ माधव प्रसाद तिमिल्सेना, तत्कालीन सवइन्जिनियर नुतन आचार्य र तत्कालीन लेखापाल मनोज विष्ट
	जनही रू.11,11,844।29
	भ्रष्टाचार निवारण ऐन,2059 को दफा 17 बमोजिमको कसुर भएको हुँदा सोही भ्रष्टाचार निवारण ऐन, २०५९ को दफा १७ ले निर्देश गरेबमोजिम बिगो रु. एघार लाख एघार हजार आठ सय चवालिस रूपैयाँ उनन्तीस पैसा कायम गरी भ्रष्टाचार निवारण ऐन, २०५९ को  दफा ३ को उपदफा (१) को देहाय (च) तथा भ्रष्टाचार निवारण ऐन, २०५९ (पहिलो संशोधन सहित) को दफा ३ को उपदफा (१) को देहाय (घ) बमोजिम कैद सजाय गरी सोही भ्रष्टाचार निवारण ऐन, २०५९ को दफा ३ को उपदफा (१) बमोजिम बिगो बमोजिम जरिवाना गरी सोही ऐनको दफा १७ बमोजिम बिगो असुल उपर हुनसमेत मागदाबी लिइएको छ।

	2. 
	जय काली ड्रिलिङ्ग्स कन्स्ट्रक्सन एण्ड सप्लायर्स प्रा.लि. र सोका प्रवन्ध निर्देशक शेखर शर्मा
	रू.11,11,844।29
	भ्रष्टाचार निवारण ऐन, २०५९ को दफा १७ बमोजिमको कसूरको ऐ.ऐ. ऐनको दफा २२ को प्रतिबन्धात्मक बाक्यांश बमोजिम मतियारको कार्य कसूर गरेको पुष्टि भएको हुँदा बिगो रु. एघार लाख एघार हजार आठसय चवालीस रूपैयाँ उनन्तीस पैसा कायम गरी सोही ऐनको दफा २२ को प्रतिबन्धात्मक बाक्यांश अनुसारको कसूरमा सोही ऐनको दफा १७ ले निर्देश गरेबमोजिम भ्रष्टाचार निवारण ऐन, 2059 को दफा 3 को उपदफा (1) को देहाय  (च) तथा भ्रष्टाचार निवारण ऐन, २०५९ (पहिलो संशोधन सहित) को दफा ३ को उपदफा (१) को देहाय (घ) बमोजिम कैद र ऐ. दफा 3 को उपदफा (1) बमोजिम बिगो बमोजिम जरिवाना सजाय हुने गरी मुख्य कसूरदारलाई हुने सजायलार्इ आधारमानी भ्रष्टाचार निवारण ऐन, 2059 को दफा २२ को प्रतिबन्धात्मक बाक्यांश बमोजिम मुख्य कसूरदार सरह कैद तथा जरिवाना गरी सोही ऐनको दफा १७ बमोजिम बिगो असुल उपर हुन समेतको मागदाबी लिइएको छ।


सहायक प्रवक्ता
गणेश बहादुर अधिकारी
